
Облысы: Батыс – Қазақстан,

Ауданы: Жәнібек,

Ауылы: Тау,

Мектебі: Ғ. Абдулин,

Сыныбы: 9,

Аты – жөні: Сүйнешева Назерке.

Ұлы Жеңіс – барша халықтың жеңісі

                                 Отан – Ана жылағанда шерленіп,

Тапжылмастан шөгеді екен жерге бұлт,

                                 Қара бұлтты қақ жрайық деді де, 

                                 Қолдарына қару алды ерлеліп.


Әр адамға сүйікті Отанынан, тұған жерінен қымбат еш нәрсе жоқ. Батыр бабаларымыз ұлан – байтақ жерімізді, азаматтығымызды ғасырлар бойы сонғы демдері біткенше қорғап өтті. Ата – бабаларымыздың өшпес ерліктері Ұлы Отан соғысының сұрапыл күндеріне жалғасты. Қазақтың қаншама ұл-қызы қанда майданға аттанда. Фашисттердің лек-лек болып ұмтылған танктеріне қайсар жауынгерлеріміз жанталаса қарсы тұрды. Жан- жақтақтан жауған оқтан да сескенбеді. Қанды шайқаста оққа ұшып, мерт болып, құлағандарынша соғысты. Жер сілкіндіре жарылған снарядтар жау танктері бірінен соңы бірін жойып жатты. Өз жерінде алшаң басқан басқыншылар әрекеті біздің әскердің зығырданын қайнатты. Бес жыл бойы қысы-жазы, қайнаған қайнаған ыстық күндерде де, қақаған аязбен қарлы борандарда да біздің аталарымыз «Отан үшін» деген ұранмен айбаттана шайқасты.


«Соғыс» деген сөздің өзі әр адамның бойында үрей туғызады. Бірден көз алдыңа қирау, бұзылу, өрт, өлім елестейді. Аналардың қайғысы мен балалардың көз жасы, Жер ананың ойрандалуын елестетсең, жаның түршігеді. Жауыздардың шегірткедей қаптаған танкілерінен біздің боздақтар сескенбеді. Жер ананы, көк аспанды жалын шарпыған заманда халқына қалқан бола білді. Жүректеріне қайсарлық орнаған батырлардың ойында бір нәрсе болды. Ол: Алға ! Алға ! Жеңіс !


Адамзат тарихында айрықша орын алған, біріміз Ұлы Отан соғысы деп жүрген сұм соғыстың жеңіспен аяқталғанына міне бүгін 65 жыл толып отыр. Бұл біздің халықтарымыздың өз еркіндігі мен тәуелсіздігі, тыныштығы жолындағы қасіретті де қастерлі, қатал да ымырысыз күресінің заңды қортындысы.


Ұлы Отан соғысы біздің халқымыздың, аға өкілдерінің, біздің аталарымыз бен әжелеріміздің биік рухын, ерлігі мен қаһармандығын күллі әлемге танытқан сұрапыл соғыс болса, 9 мамыр – Жеңіс күні. Аға – ұрпақтың сол жанқиалық ісін ел жадында мәнгі сақтауға арналған ең қастерлі мереке. 9 мамыр – бұл еске алу күні.


Бұл – Отанымыздың абыройы мен тәуелсіздігі үшін қанды ұрыстардағы ержүрек батырларымыз бен батылдарымыздың өшпес ерліктері туралы еске алу. Бұл – сондай-ақ, біздің жасампаз жерлестеріміз туралы, олардың қайтпас – қайсарлығы, ерлігі туралы еске алу күні. 9  мамыр – бұл қазақ халқы үшін үлкен қуаныш, той. Жақсылықтын зұлымдықты, бейбітшіліктің соғысты жеңу мерекесі. Бұл күнге халқымыз батырлығымен, ержүректігімен, батылдығымен жеткен. 9 мамыр келген сайын Ұлы жеңістін ауыр да қилы кезеңдері санамызда қайта жанғырады.


О, Жеңіс! Сенің жүректі өрекпітер не құдіретің бар екенін кім тәптіштеп түсіндіре алар ?! Днепірдің ар жағынан фашист деген айуандар анталап, бірге жағада өліспей беріспейтін кеңістік қайсарлар атойлап айқасқанына ұзақ уақыт өткендей. Соғыс жылдарындағы «Бәрі де майдан үшін!» ешқашан ұмытылмақ емес. Ұлы Жеңіс бізге талайдың шыбын жанын қиып, талайдың үмітін үздіріп барып, келіп жетті. Жеңіс күнін еске алғанда кешегі өлім мен өмір арасында арпалысқан қаһарлы күндер ойға оралады.


Ұлы Жеңісті жақындату жолында қазақ азаматтарының ерлік істері тарих бетінде алтын әріппен сақталып қалады. Бұл жеңістерге  жетуімізге қолына қару алып, майданда соғысқан солдаттармен бірге тылдағы еңбектеген бала мен еңкейген қария дейінгі адамдардың жанын беріп, қосқанын ерекше айтуымыз керек. Майданға аттанған әкелері мен аға – інілерінің жұбайларының орнын басып, өнеркәсіптің қиын да ауыр жұмыстарында күндіз-түні тер төккен қарттардың, әйелдер мен балалардың еңбегі естен кетпейді. Олардың ерен еңбектері Ұлы Жеңісті жақындатуға қосқан үлестері деп білеміз. Төрт жылға созылған бұл қырғынға қазақтың әрбір отбасы ардақты ұлдарын шығарып салып, жеңіспен оралуын күтті. «Отан үшін» деген ортақ ұранмен соғысқа аттанып, қайтпай қалған аталарымыз қаншама?! Солардың қатарында ерлермен бірге тізе қоса соғысып, жеңіс күнін жақындатқан қазақтың қайсар қыздары да болған.


Бар өмірін қазақ халқы үшін пида еткен рухы қүшті, Отан алдындағы парызы мен қарызын түсінген, ержүрек ағалармыздың бірі тарихта аты қалған – Бауыржан Момышұлы. Аңызға айналған батыр есімі ел жадында ерлік, шындық, әділдік, намыс деген қасиетті ұғымдардың баламасы ретінде сақталған. Бауыржан атамыз «Өз ұлтын сыйламау, оны мақтаныш етпеу – сатқындықтың белгісі!» деп шегелеп айтқан. Отан үшін арпалысқан, ұлттық намысты бәрінен жоғары қойған осындай батырларымыздың арқасында кәзір бейбіт өмір сүріп отырмыз. Біз оларға мәнгі қарыздармыз.


Ерлік шежіресімен халық жадында қалған, елдің шексіз сүйіспеншілігіне бөленген батыр апаларымыз – Әлия  Молдағұлова, Мәншүк Маметова.

                                       Екі жұлдыз, екі үміт, екі қыран,

                                       Аттарыңды өтерміз етіп ұран,

Көңіліміздің сәулесі көбейгенде,

                                       Көзіміздің азаймас оты бұдан

                                       Есіл менің екі әпкем тәрбиелі, 

                                       Бас иеді сендерге ер киелі.

                                       Бас иеді сендерге әзіз ана,

                                       Жүздеріңді аймалап жел сүйеді.

деп Тұманбай Молдағалиев ағамыз жырлағандай, өздерінің нәзіктіктеріне қарамастан, Отаны, туған жері, халқы үшін басын қатерге тіккен, шығыстың қос жұлдызы атанған батыр апаларымыз мәнгі біздің жадымызда. Себебі олардың гүл ұстауға жаралған нәзік саусақтары винтовканың, пулеметтің шүріппесін басты. Әлия мен Маншүк сол кезде 18 – дегі  өрімдей жастар еді. Жастықтың бақыттылығынан нұрлы сәуле ойнайтын жанарында жауға деген кек оты жарқылдады. Қазақтың өжет қыздары Әлия мен Мәншүк ауыр сынды Отанының бақытын, елінің намысы қаһармандықпен қорғай білді. Олардың ерлігі халқының жүрегінде қалды. Қыршын жастарын қиып, елім, жерім деп мерт болған халқымыздың қос жұлдызы ешқашан ұмыт болмайды. Олардың ерлігі әрдайым кейінгі ұрпаққа үлгі. Олардың қас – қағым ғұмыры жастарымызды Отансүйгіштікке , Қазақстан үшін жан аямай күресуге үлгі боларлық.


1941 – 1945 жылдардағы алапат от кешу – халқымыздың жалпы тарихының бір бөлігі. Тәуелсіз Қазақстанның тыныштық күзетінде жүрген Отан сақшылары  аға ұрпақ ардагерлердің қадірлі, қасиетті жолдарын ұмытпайды. Ерлік істеріне тағзым етеді. Біздің бостандығымыз үшін тыныштығымыз үшін құрбан болған батырлар біздің есімізде мәнгі сақталады. Біз оларға басты бақытымыз - өмір  сүру бақытымыз үшін қарыздармыз.


Араға жылдар салып, сол бір сұрапыл соғыс алыстаған сайын бомбалардың жарылысы танклердің үні, тілгілеген оқтардың ысқырығы тарих қонауында тереңдеп батып барады. Бірақ соғыс салған зардап жойылар емес. Өйткені ол ұмытылмайды. Сондықтан да Ұлы Отан соғысынан кейін дүние ісігін ашқандарға, өздері секілді кешегі гүлдей құлпырған жап-жас қыздар мен ұлдардың жастық өміпрлерін, Отаны үшін қолдарына қару алып, сапқа тұрған аға-әкелер ерлігі үлгі - өнеге. Сарбаз киімін кіп, қандай қиындықты бастан кешпесін, ешбір ауыртпалық алған бағыттарынан қайтара алмады. Ал соғыс ол – қасірет. Басқа төнген қасіреттен олардың көбі қайтып оралмады. Қайта оралғандары соғыстан кейінгі өмірдің қызығын, жан рахатын шындап сезініп, тата алмады. Себебі жүрекке түскен жара, тәнге қадалған оқ табы әлсін әлі мазалайды. Сөйтіп, уақыт өткен сайын олардың қатары азайып барады. Енді, міне, қазір қарасақ саусақпен санарлықтай қалған олардың қалған олардың әрқайсысы бір-бір кітап жазуға тұрарлық лайықты жандар. Ақиық ақын Мұқағали Мақатаев жырлағандай:

                   Мен соғысты көргенім жоқ,

                   Көрмес оны енді ешкім!

                   Бейбіт елменр белдескім бе ...

                   Жо-жоқ келед елдескім!

                   Маған, саған өмір беріп, өткендерге тағзым ет

                   Келер күнге кетпес үшін кесапаты келмесін !

                   Сен соғысты көргенім жоқ, 

                   Көргім келмес,

                   Көрмеспін ! – деп, біздерге бейбіт өмір сыйлаған ардагер ата – бабаларымызға басымызды иеміз.    

